
aShTapadI

ಅಷ್ಟಪದೀ

(ರಾಗ ಭೈರವ)

ಜಯತಿ ನಿಜಘೋಷಭುವಿ ಗೋಪಮಣಿಭೂಷಣಂ .

ಯುವತಿಕಲಧೌತರತಿಜಟಿತಮವಿದೂಷಣಂ ..ಧ್ರುವಪದಂ ..

ವಿಕಚಶರದಂಬುರುಹರುಚಿರಮುಖತೋಽನಿಶಂ .

ಜಿಘ್ರತಾದಮಲಮಧುಮದಶಾಲಿನೀ ಭೃಶಂ .. 1..

ತರಲದಲಸಾಪಾಂಗವಿಭ್ರಮಭ್ರಾಮಿತಂ .

ನಿಃಸ್ಥಿರೀಭವಿತುಮಿಚ್ಛತು ಹೃದಿತಕಾಮಿತಂ .. 2..

ಮಧುರಮೃದುಹಾಸಕಲಿತಾಧರಚ್ಯುತರಸಂ .

ಪಿಬತು ರಸನಾಽಪಿ ಮುಹುರುದಿತರತಿಲಾಲಸಂ .. 3..

ಅಮೃತಮಯಶಿಶಿರವಚನೇಷು ನವಸೂತ್ಸುಕಂ .

ಶ್ರವಣಪುಟಯುಗಲಮನುಭವತು ಚಿರಸೂತ್ಸುಕಂ .. 4..

ವಿಪುಲವಕ್ಷಸ್ಥಲೇ ಸ್ಪರ್ಶರಸಪೂರಿತಂ .

ತುಂಗಕುಚಕಲಶಯುಗಮಸ್ತು ಮದನೇರಿತಂ .. 5..

ಮೃದಿತತಮಕಾಯದೇವದ್ರುಮಾಲಂಬಿತಾ .

ಹರ್ಷಮತಿಶಯಿತಮುಪಯಾತು ತನುಲತಾ 6..

ಪುಷ್ಪರಸಪುಷ್ಟಪರಪುಷ್ಟಭೃಂಗೀಮಯೇ .

ವಸತಿರಪಿ ಭವತು ಮಮ ನಿಭೃತಕುಂಜಾಲಯೇ .. 7..

ಗೀತಮಿದಮೇವಮುರುಭಾವಗರ್ಭಿತಪದಂ .

ರೋಚಯತು ಕೃಷ್ಣಮಿಹ ಸರಸಸಂಪದಂ .. 8..

ಇತಿ ಶ್ರೀದೇವಕೀನಂದನಜೀಕೃತಾಽಷ್ಟಪದೀ ಸಮಾಪ್ತಾ .

